
 

 

    

Arkiv:  

JournalpostID: 19/408 

Saksbehandlar: 
Ørjan Raknes 
Forthun 

  Dato: 24.10.2019 

 

Saksframlegg 

  
 
 

Saksnr.  Utvalg Møtedato 

017/19 Alver kommunestyre 31.10.2019 

 
 

Målvedtak for Alver kommune 
Vedlegg i saken: 
24.10.2019 Alver kommunestyre - målvedtak 1325933 
24.10.2019 Rundskriv om målvedtak etter mållova i samband med 

kommune- og fylkessamanslåingar – nynorsk(76491) 
1325934 

 
 

Rådmannen sitt framlegg til vedtak: 
Med heimel i lov 11. april 1980 nr. 5 om målbruk i offentleg teneste (mållova) § 5 første ledd skal 
Alver kommune ha nynorsk som målvedtak.  
 
 

 
Bakgrunn: 
Både Lindås, Meland og Radøy er i dag registrerte med nynorsk som målvedtak. I samband med at 
kommunane vert slått saman til Alver kommune, vert dei tidlegare målvedtaka rekna som bortfalne. 
Alver kommune må difor ta stilling til om kommunen skal gjera eit nytt vedtak. Inntil eit nytt 
målvedtak er gjort, vil den nye kommunen bli rekna som språkleg nøytral.  
 
Vurdering:  
Etter lov 11. april 1980 nr. 5 om målbruk i offentleg teneste (mållova) § 5 første ledd kan eit 
kommunestyre gjera vedtak om å krevja ei viss målform, nynorsk eller bokmål, i skriv frå statsorgan 
til kommunen. Kommunestyret kan òg vedta at kommunen skal vera språkleg nøytral. Ein kommune 
som ikkje har gjort uttrykkjeleg målvedtak, vil bli rekna som språkleg nøytral. 
Målvedtak etter mållova § 5 har òg den rettsverknaden at dei ligg til grunn for kva som skal vera 
tenestemålet for regionale og lokale statsorgan, jf. forskrift 12. mai 1980 nr. 4938 om målbruk i 
offentleg teneste § 5 andre ledd og mållova § 7.  
 
Eit vedtak om hovudmål i skulekrinsar etter opplæringslova § 2-5 første ledd ikkje heng saman med 
målvedtak etter mållova. Vidare er det heller ikkje slik at eit målvedtak etter mållova § 5 er det same 
som eit vedtak om kva som skal vera administrasjonsspråk i kommunen. 
 
Både Lindås, Meland og Radøy er i dag registrerte med nynorsk som målvedtak, og kommunane har 
også vedtatt at nynorsk skal vera administrasjonsspråk. Intensjonsavtalen for Alver kommune seier 
ikkje noko om målvedtak, men seier at nynorsk skal vera administrasjonsspråk  i Alver kommune. 



 

 

Administrasjonsspråk og målvedtak bør samsvara, og på bakgrunn av dette er det naturleg at også 
målvedtaket i Alver kommune er nynorsk.  
 
Rådmannen si tilråding: 

· Med heimel i lov 11. april 1980 nr. 5 om målbruk i offentleg teneste (mållova) § 5 første 
ledd skal Alver kommune ha nynorsk som målvedtak.  

 
 
 

 
Alver kommunestyre 31.10.2019: 
 
Behandling: 

Fellesframlegg v/Ø.Oddekalv-Ap: 
Tillegg til rådmannen sitt framlegg: 
Alver kommune skal ha nynorsk som administrasjonsspråk. Rådmannen kjem tilbake med 
sak om kva det skal innebere. 
Rådmannen sitt framlegg vart samrøystes vedteke. 
Tilleggsframlegget vart samrøystes vedteke. 
Framlegget vart samrrøystes vedteke. 
 
KO- 017/19 Vedtak: 

Med heimel i lov 11. april 1980 nr. 5 om målbruk i offentleg teneste (mållova) § 5 første ledd 
skal Alver kommune ha nynorsk som målvedtak.  
Alver kommune skal ha nynorsk som administrasjonsspråk. Rådmannen kjem tilbake med 
sak om kva det skal innebere. 
 
 
 

 

 
 
 

 
 


